
Inatsisartuni ilaasortaq
Kristian Jeremiassen
/Maani

Pinegartoq: § 36, imm. 1 naapertorlugu apeqqut nr. 2010-230-mut akissut
Asasara Kristian Jeremiassen,

Aallarniutigalugu apeqqutit sagqgummiunneqartut pillugit qujavunga, taakkulu imatut ni-
peqarput:

Apeqqut 1: Qaqugu Upernavimmi elveerki suliarineqarniarpa?

Akissut:

Pilersaarusiorneg 2010-mi novembarimi aallartinnegassasoq, tamatumalu kingorna sa-
naartugassaq suliariumannittussarsiuunneqassasoq Nukissiorfinnit ilisimatitsissutigine-
garpog. Suliariummannittussarsiuussinerup inernera aalajangerneqareerpat innaallagis-
siorfiup sananegarnissarpiaa aallartissinnaalissaaq, tamatumalu 2011-mi upernaakkut
pinissaa naatsorsuutigineqarpoq.

29. maj 2009-mi innaallagissiorfiup ikuallannerata kingorna pilersuinerup ingerlaqgiler-
nissaa anguniarlugu annertuumik sulisogarpoq. Tamanna innaallagissiorfiup sillimma-
taasup aammalu innaallagissiorfiup atuinerpaaffiup nalaani atornegartartup atorneqgar-
nerisigut, aammalu pilersuinermi atugassanik allanik imaatigut Upernavimmut assartui-
nikkut naammassineqarpoq. Pilersuinerugallartup ukiut pingasut tikillugit ingerlanissaa
pilersaarutigineqgartoq Nukissiorfinniit ilisimatitsissutiginegarpog.

Apeqqut 2: Aamma sooq suliarineqalinngila suli piffissaq taama sivitsortigisoq
ikuallannerata kingorna?

Akissut:

Ajunaarnerit ajutoornerillu, soorlu Upernavimmi innaallagissiorfimmi ikuallattoornermi-
tuut ittuni sanaqgqinnissaq sioqqullugu pissutsit arlallit paasinarsisinnegaqqgaartussaap-
put. Siullermik ajoqusiinerit ganoq annertutiginersut naliliiffiginiarlugit innaallagissiorfiup
misissorneqarnissaa pisariagarpoq. Tamatuma kingorna sillimasiisarfimmit matussusii-
sogarnissaanut apeqqut, sanaartornermut aningaasalersuinissaq eqqarsaatigalugu Nu-
kissiorfinnut pingaarutegartoq paasiniarneqassaaq.

Aamma Nukissiorfinnit ilisimatitsissutiginegarpoq, Upernavimmi innaallagissiorfimmi pi-
lersaarusiornissaq sananissarlu Nukissiorfiit innaallagissiorfiliornerinit allanit allaaneru-

ngaanngitsoq, suliassat taamatut ittut suliarinegartarnerat nalinginnaasumik ukiunik
marlunnik sivisussuseqgartarluni.

Inussiarnersumik inuulluagqusillunga

Jens B. Frederiksen

